
1. GİRİŞ
Korrupsiyaya qarşı Mübarizə Siyasəti (“Siyasət”) "Azərbaycan Xəzər Dəniz Gəmiçiliyi" Qapalı Səhmdar Cəmiyyətinin ("ASCO")  Korrupsiyaya qarşı Menecment Sisteminin  ISO 37001: 2016-da göstərilən tələblərə uyğunlaşdırılması məqsədilə həmin menecment sisteminin tərkib hissəsi kimi işlənib hazırlanmışdır.   Şirkətin rüşvətxorluq və korrupsiya ilə bağlı tutduğu mövqeyə dair aydın və birmənalı siyasət bəyanatına sahib olması effektiv və tam bir menecment sisteminin təməl daşını təşkil edir. Bu səbəbdən də, siyasət şirkətin müxtəlif siyasət və qaydaları ilə birgə oxunmalıdır. Əgər hər hansı bir mövzuya müxtəlif sənədlərdə toxunulursa, bu halda həmin məsələnin tənzimlənməsində daha sərt olan müddəa tətbiq olunur. 
2. RÜŞVƏTXORLUQ VƏ KORRUPSİYA ƏLEYHİNƏ ÖHDƏLİK
ASCO işgüzar münasibətləri dürüst şəkildə qormaq öhdəliyi daşıyır. Bu, Şirkətin gündəlik fəaliyyətində rüşvətxorluq və istənilən növ korrupsiya hallarına yol verməməsi anlamına gəlir. 
ASCO, istənilən rüşvətxorluq və korrupsiya hallarına qarşı dözümsüzlük mövqeyini nümayiş etdirir və istənilən rüşvətxorluq və korrupsiyanı qadağan edir.  Rüşvət verməkdən imtina edən və ya korrupsiya hallarında iştirakdan imtina edən işçilər, hətta belə imtina Şirkətin biznes imkanlarının itirilməsinə səbəb olsa da heç bir halda cəzalandırılmayacaqlar.  
Bu Siyasət, ASCO-nun Biznes Etikası Məcəlləsində və Korrupsiya Qaydalarında nəzərdə tutulmuş dəyərlərə və rəhbər müddəalara əsaslanır.  Bu Siyasətə tam riayət edilməsi məcburidir və prinsiplərə əsaslanan yanaşma əsasında təmin olunmalıdır. 
3. MƏQSƏD
Bu siyasət ASCO-nun istənilən formada təzahür edən rüşvətxorluq və korrupsiya ilə bağlı ümumi məqsədlərini əks etdirir və ona uyğundur. 
4. TƏTBİQ DAİRƏSİ
Bu Siyasət ASCO-ya, onun adından fəaliyyət göstərən biznes tərəfdaşlarına və  ASCO-nun bütün personal üzvlərinə şamil edilir.
Biznes tərəfdaşlarından da ASCO ilə və ya ASCO adından aparılan bütün işlərlə əlaqəli olaraq bu siyasətə riayət etmələri gözlənilir.
5. İSTİNADLAR
ISO 37001: 2016 Korrupsiyaya Qarşı Menecment Sistemi 
Biznes Etikası Məcəlləsi
Korrupsiya Qaydaları 
Korrupsiya il Mübarizəyə dair Təlimat

6. SİYASƏTİN SAHİBİ
"Azərbaycan Xəzər Dəniz Gəmiçiliyi" QSC (ASCO) bu siyasətin sahibidir.
7. KORRUPSİYAYA QARŞI MÜBARİZƏ SİYASƏTİ
7.1  ASCO-nun fəaliyyəti ilə əlaqəli hər hansı formada təzahür edən istənilən rüşvətxorluq və korrupsiya qadağandır. 
7.2 Rüşvət və korrupsiya pul, mal, xidmət, əmlak, imtiyaz, vəzifə və ya imtiyazlı münasibət kimi hər hansı bir dəyər şəklində təzahür edə bilər.
7.3 Rüşvətxorluq və korrupsiya əleyhinə bəyanat Şirkətin  həm kommersiya ("özəl sektor"), həm də Dövlər müəssisələri ("dövlət sektoru") ilə bütün işgüzar münasibətlərinə bərabər qaydada şamil edilir. Xüsusən dövlət məmurları ilə işgüzar münasibətlər qurularkən hətta ehtimal olunan rüşvət və korrupsiya hallarının qarşısı alınmalıdır. 
7.4 Rüşvətxorluq və korrupsiya əleyhinə bəyanat   istisnasız olaraq və regional gömrük, yerli təcrübə və rəqabət şərtləri nəzərə alınmadan bütün dünya dövlətlərinə münasibətdə tətbiq olunur.
7.5 Heç bir işçi və ya kənar şəxs rüşvət verməkdən və ya almaqda və ya digər qanunsuz hərəkətlərdə iştirakdan imtina etdiyinə görə vəzifəcə aşağı salına, cəzalandırıla və ya qısnanmanın digər mənfi nəticələrinə məruz qoyula bilməz. 
7.6  ASCO, ehtimal olunan aşağı rüşvət və ya korrupsiya riskindən daha yüksək rüsklərin müəyyən edildiyi vəzifələrə təyinatlarla əlaqəli olan gələcək personal üzvləri ilə bağlı qarşı tərəflərin yoxlanması prosedurlarını da həyata keçirmək öhdəliyi daşıyır.  
8. YERLİ QANUNVERİCİLİYİN TƏSBİTİ
8.1 
ASCO, öz biznes fəaliyyətini etika normalarına və Azərbaycan Respublikasında tətbiq olunan bütün qanun və normativ aktlarına uyğun olaraq  həyata keçirməyə borcludur.
8.2 
Bu qanunlara, sadalananlarla məhdudlaşdırılmadan  Azərbaycan Respublikasının Cinayət Məcəlləsi, Korrupsiyaya Qarşı Mübarizə haqqında Azərbaycan Respublikasının Qanunu aiddir. Bu qanunvericilik aktları rüşvətxorluq və korrupsiya əməllərini qadağan edir.
8.3 
Əgər tətbiqi məcbur olan qanunvericilik aktları və digər siyasətlərdə əks olunmuş prinsiplər arasında ziddiyyət olarsa, bu halda qanunvericilik aktları üstün hüquqi qüvvəyə malik olacaqdır.
8.4  
ASCO-ya şamil edilən və bu Siyasətdə qeyd olunan korrupsiyaya qarşı mübarizə qanunvericiliyinə riayət olunmalıdır. 
9. HƏDİYYƏLƏR, QONAQPƏRVƏRLİK, İANƏLƏR VƏ SPONSORLUQ
9.1 ASCO-nun personal üzvlərinə kənar şəxslərdən hədiyyə almaq və istəmək (tələb etmək) qadağandır. ASCO-nun personal üzvləri heç bir halda  nağd pul və ya nağd pul ekvivalentində, o cümlədən hədiyyə talonları, kreditlər, komissiyalar, kuponlar, endirimlər və ya hər hansı digər aidiyyəti formalarda hədiyyə qəbul edə bilməzlər.  Daha ətraflı məlumat, Korrupsiya Qaydalarında və Korrupsiya ilə Mübarizə Təlimatında əks olunmuşdur. 

9.2 Kənar şəxslərə hədiyyənin yeganə forması kimi korporativ hədiyyələrin verilməsinə icazə verilir. Hər hansı bir hədiyyə vermə və ya qonaqpərvərlik hadisəsi Korrupsiya Qaydalarına və Korrupsiya ilə Mübarizə Təlimatına əsasən təsdiqlənməlidir.
9.3  
 İanə və sponsorluğa,   onların məqbul olduğuna əmin olmaq məqsədi ilə Korrupsiya Qaydalarına  uyğun olaraq icazə verilir. Lakin, Şirkət işgüzar qərarlara təsir etmək üçün ianə və sponsorluğun verilməsini və alınmasını qadağan edir.
10. ASANLAŞMA ÖDƏNİŞLƏRİ
10.1 ASCO, öz fəaliyyətində asanlaşdırma ödəmələrinin istifadəsinə icazə verilməməsi barədə ciddi siyasət tətbiq edir. Asanlaşma ödənişi, hər hansı bir prosesi yerinə yetirmək və ya qərar vermək səlahiyyətinə malik olan şəxsə verilmiş hər hansı ödəniş və ya digər bir nemətdir.  Belə ödənişlər adəti və ya inzibati vəzifə və ya funksiyanın yerinə yetirilməsini təmin etmək və ya sürətləndirmək üçün verilir.
10.2 Personal üzvləri onlardan asanlaşma ödənişinin tələb edilməsi halları ilə qarşılaşdıqda ödəniş etməkdən imtina etməli və bu barədə Hüquq Departamentinə məlumat verməlıidirlər.  Bundan əlavə, əgər belə bir ödəniş edilmişdirsə və personal üzvləri həmin ödənişin mahiyyəti barədə dəqiq anlayışa malik deyillərsə, bu halda sözügedən ödəniş barədə  dərhal Hüquq Departamentinə məlumat verilməli və ödəniş müvafiq qaydada sənədləşdirilməlidir. 
10.3  Personal üzvünün təhlükəsizliyi ilə bağlı hər hansı təhlükənin mövcud olduğu məcburi ödənişin tələb edilməsi halında həmin personal üzvü Hüquq Departamentinin istənilən əməkdaşına bu barədə məlumat verməlidir. İşçi, məcburi ödəniş məbləğinin verilməsindən sonra 3 (üç) iş günü ərzində hadisə barədə öz departament rəisinə və belə məcburi tələb olunan ödənişin təfərrüatlarının qeydiyyata alınması və sənədləşmənin saxlanması üçün Maliyyə və Uçot Departamentinə məlumat verməlidir.
11. BİZNES TƏRƏFDAŞLARI
11.1 ASCO-nun adından çıxış edən və ya ASCO ilə işgüzar münasibətlərdə olan bütün biznes tərəfdaşlarından (o cümlədən, məsləhətçilər, konsultantlar, və agentlər kimi kənar şəxslərdən) bu Siyasətə, ASCO-nun Biznes Etikası Məcəlləsinə, Korrupsiya Qaydalarına və bunlarla əlaqəli digər sənədlərə riayət etmələri tələb olunur.
11.2 Biznes tərəfdaşı hesab olunan müəssisənin ASCO ilə iş fəaliyyəti zamanı rüşvət və ya korrupsiya əməli törətmə ehtimalının olmadığına əmin olmaq məqsədi ilə Şirkət, onun adından agent və ya hər hansı digər nümayəndə qismində çıxış etmək və ya ASCO ilə işgüzar münasibətlər qurmaq niyyətində olan istənilən biznes tərəfdaşı barəsində qarşı tərəflərin yoxlanması proseduru həyata keçirilməlidir.   
11.3 Qarşı tərəflərin yoxlanması prosedurunun həddi rüşvətxorluq və korrupsiya rikslərinin qiymətləndirilməsinə əsaslanmalıdır. Qarşı tərəflərin yoxlanması proseduruna müvafiq verilənlər bazası daxilində araşdırma, dövlət məmurları ilə münasibətlərin yoxlanılması, fərdi bəyan etmə və konkret bir biznes əməkdaşının başqası ilə münasibətdə üstün hesab edilərək seçilməsini əsaslandırılmaların sənədləşdirilməsi aid ola bilər. 
11.4  ASCO,  biznes əməkdaşları ilə bağladığı müqavilələrə biznes tərəfdaşının rüşvət və ya korrupsiya hərəkətinə yol verməsinin sübut olunması halında həmin biznes tərəfdaşı ilə müqaviləyə xitam verməsinə əsas verən müddəa daxil etməlidir.  ASCO adından fəaliyyət göstərən və aşağı səviyyədən daha yüksək korrupsiya riski yaradan biznes tərəfdaşları üçün əlavə bəndlər də daxil edilə bilər.

12. PERSONAL ÜZVLƏRİNİN ÖHDƏLİKLƏRİ
12.1 ASCO-nun bütün personal üzvlərindən, aşağıda qeyd olunanlar da daxil olmaqla, mövcud olanlarla yanaşı Şirkətin rüşvətxorluq və korrupsiya əleyhinə mövqeyi ilə əlaqəli vəzifə və və öhdəlikləri yerinə yetirmələri tələb olunur:
· Siyasətin tətbiq olunan tələbləri və təlimatları ilə tanış olmaq;
· Bu siyasətlə əlaqəli hər hansı sual meydana çıxdıqda və ya müəyyən bir vəziyyətdə yerinə yetirilməsi tələb olunan tədbir ilə bağlı hər hansı qeyri-müəyyənlik olduğu hallarda İnsan Resursları və / və ya Hüquq Departamentinin hansı əməkdaşına bu barədə məsləhət almaq üçün müraciət etmək;
· Bu siyasətin pozulmasının göstəricilərinə və ya dəlillərinə qarşı diqqətli olmaq;
· Baş vermiş və ya ehtimal edilən pozuntular barədə müvafiq kanallar vasitəsilə dərhal məlumat vermək;
· Tutduğu vəzifəyə uyğun olaraq rüşvətxorluq və korrupsiya əleyhinə tələb olunan təlimlərdə iştirak etmək; və
· Öz vəzifə səlahiyyətindən və ya ASCO-nun adından şəxsi mənfəəti üçün sui-istifadə etməmək.
12.2 Biznes tərəfdaşları ilə münasibətdə ASCO-nun bütün personal üzvləri:
a) konkret tərəflər üçün izah edilməmiş və ya əsaslandırılmamış üstünlük ifadə etməməli;
b) hər hansı üstünlük təklif etmək, vəd vermək və ya verməklə onların qərarlarına vicdansız təsir göstərməyə cəhd etməməli;
c) onlardan fayda əldə etmək üçün lazımsız təsir göstərməməli;
d) birbaşa və ya dolayısı ilə onlardan müəyyən bir imtiyaz və ya qeyri-adi üstünlük üçün nağd və ya natura şəklində onlara ödəmələr təklif etməməli və ya vəd etməməlidir.
12.3 Cari və ya gözlənilən satınalma və ya tender prosesində iştirak edən personal üzvləri hər hansı bir şəkildə  :
a) satınalma və ya tender prosesində faktiki iştirak edən,  iştirak etməyi planlaşdıran və ya iştirakı gözlənilən hər hansı kənar şəxsdən istənilən növdən olan hədiyyə və qonaqpərvərlik qəbul etməməli;
b) satınalma və ya tender prosesi ilə əlaqəli hər hansı kənar / üçüncü şəxsə korporativ hədiyyə  idmanla əlaqəli hər hansı bir xarici / üçüncü tərəfə korporativ hədiyyə və işgüzar qonaqpərvərlikdən başqa heç bir şey verməməli;
c) şəxsi mənfəəti və ya biznes tərəfdaşının mənfəəti xeyrinə kommersiya və ya iş imkanları ilə bağlı hər hansı bir müzakirədə iştirak etməməli;

d) ali rəhbərlik tərəfindən personal üzvlərinə verilmiş qərar qəbul etmə və digər səlahiyyətlərdən sui-istifadə etməməli; və
e) normal satınalma və ya tender prosesi və prosedurundan yan keçməməlidirlər.

12.4  ASCO-nun xeyrinə qərar vermək səlahiyyətinə malik olan kənar şəxslər (məsələn, hər hansı dövlət məmuru və ya müştəri) ilə işgüzar münasibətlərdə olarkən, ASCO-nun personal üzvləri :
a) bilavasitə və ya dolayı yolla nağd və ya oxşar şəkildə pul təklif etməklə, vəd etməklə və ya verməklə həmin şəxsin qərarına təsir etməyə cəhd göstərməməli; 
b) şəxsi mənfəəti və ya kənar şəxsin mənfəəti naminə kommersiya və ya iş imkanları ilə bağlı hər hansı bir müzakirədə iştirak etməməli;
c) özlərinin və ya Şirkətin iqtisadi üstünlüyünə səbəb olacaq nəticəni qanunsuz olaraq  təminat altına almaq üçün ali rəhbərlik tərəfindən verilmiş qərarların qəbul edilməsi və digər səlahiyyətlərdən başqa şəkildə sui-istifadə etməməli; və
d) onlardan şəxsi fayda əldə etmək üçün lazımsız təsir göstərməməlidirlər.
13. MARAQLARIN TOQQUŞMASI
13.1  Maraqların toqquşması, vəzifə öhdəliklərinin yerinə yetirilməsinin və ya Şirkət adından mülahizələrin irəli sürülməsinin  obyektivliyinə potensial müdaxilə edilə biləcəyi düşünülən şəxsi maraqların olduğu hallarda ortaya çıxır. Bütün personal üzvləri, onların  şəxsi maraqlarının peşə öhdəlikləri və ya vəzifələri ilə ziddiyyət təşkil edə biləcəyi vəziyyətlərdən çəkinməlidirlər. Personal üzvləri vəzifə mövqelərindən, iş vaxtından, Şirkətin resurslarından və əmlakından və ya əldə etdikləri məlumatlardan şəxsi mənfəət və gəlirləri üçün və ya Şirkətin ziyanına istifadə etməməlidirlər.
13.2 Maraqların toqquşması halı baş verdiyi təqdirdə, personal üzvlərindən həmin halı Şirkətin Biznes Etikası Məcəlləsinə əsasən açıqlamaları tələb olunur. 
14. PERSONAL ÜZVLƏRİNİN BƏYANATI
 ASCO-nun bütün personal üzvləri  bu siyasətlə tanış olduqlarını, başa düşdüklərini və riayət edəcəklərini yazılı şəkildə təsdiq etməlidirlər. Belə bəyanatın nüsxəsi İnsan Resursları Departamenti tərəfindən rəsmiləşdirilir və müvafiq personal üzvünün əmək işlədiyi müddət ərzində saxlanılır. Belə bəyanatın nümunə forması bu Siyasətin  1 saylı Əlavəsində  əks olunmuşdur.
15. KORRUPSİYAYA QARŞI QANUNVERİCİLİYƏ ƏMƏL OLUNMASI ÜZRƏ MƏSUL ŞƏXS
15.1 ASCO, korrupsiyaya qarşı menecment sisteminin işlənib hazırlanmasına, tətbiqinə və idarə olunmasına nəzarət etmək üçün korrupsiyaya qanunvericiliyə riayət olunması üzrə məsul şəxsi təyin edir. 
15.2 Korrupsiyaya qarşı qanunvericiliyə riayət olunması üzrə məsul şəxs,  rüşvətxorluq və korrupsiya əleyhinə səmərəli fəaliyyət göstərmək üçün Şirkət daxilində aşağıdakı funksiyaları yerinə yetirir: 
· korrupsiyaya qarşı menecment  sistemi və rüşvətxorluqla bağlı personal üzvlərinə tövsiyə və təlimatların verilməsi;
· korrupsiyaya qarşı menecment  sistemi üzrə yetərli monitorinqin, ölçmələrin, təhlil və qiymətləndirmənin həyata keçirilməsini təmin etmək üçün müvafiq addımların atılması;

· korrupsiyaya qarşı menecment  sisteminin icra səmərəliliyi barədə  mütəmadi olaraq ali rəhbərliyə hesabatın verilməsi.
15.3 Korrupsiyaya qarşı menecment  sisteminin və korrupsiyaya qarşı qanunvericiliyə riayət olunması üzrə məsul şəxsin səmərəli fəaliyyət göstərməsi üçün müvafiq resurslar təmin edilməlidir.
15.4 ASCO, rüşvətxorluq və korrupsiya risklərini müəyyənləşdirmək üçün müntəzəm olaraq risklərin qiymətləndirilməsini həyata keçirir və bu riskləri azaltmaq üçün tədbirlər görür. 
16. MAARIFLƏNDIRMƏ VƏ TƏLİM
16.1 ASCO, bütün işçiləri üçün rüşvətxorluq və korrupsiya,  dürüstlük və etika ilə əlaqədar Şirkətinin mövqeyi barədə  maarifləndirmə proqramı həyata keçirir.
16.2 Təlimlər müvafiq vəzifələrlə bağlı korrupsiya risklərinin səviyyəsinə uyğun olaraq müntəzəm olaraq verilir.  Aşağıdakı personal üzvlərinə təlim verilir:
· Şirkətin yeni personal üzvlərinə;
· müvafiq vəzifəyə təyin olunmuş və ya hal-hazırda müvafiq vəzifə tutan personal üzvlərinə.
16.3 İnsan Resursları Departamenti, ASCO-nun  hansı personal üzvlərinə təlim keçildiyini müəyyənləşdirmək üçün yazılı uçot aparır, həmçinin təlim qrafikini hazırlayır, göndərir və yeniləyir.
16.4 Biznes tərəfdaşları ilə bağlı maarifləndirmə və təlim tələbləri onlara müqavilə və oxşar öhdəliklər vasitəsi ilə bildirilə bilər.
17. SİYASƏTİN POZULMASI HALLARI BARƏDƏ MƏLUMATLANDIRMA
17.1 ASCO-nun personal üzvləri və / və ya kənar şəxslər tərəfindən bu siyasətin pozulması və digər dürüstlük məsələləri ilə əlaqəli vicdanlı şəkildə məlumatların verilməsi üçün müvafiq  məlumatlandırma kanalları yaradılmalı və işləkliyi təmin edilməlidir. 
17.2  ASCO-da işləmələri ilə əlaqəli fəaliyyətləri əsnasında, bu siyasətin faktiki və ya ehtimal olunan pozulması halları ilə qarşılaşan personal üzvlərində belə pozuntu halları  barədə  Korrupsiya Qaydalarında əks olunmuş məlumatlandırma kanallarından istifadə edərək bildirmələri tələb olunur.
17.3 Gizli və ya digər şəkildə verilməsindən asılı olmayaraq, vicdanlı şəkildə verilmiş məlumatlara vaxtlı-vaxtında və araşdırmanın nəticəsindən asılı olmayaraq məlumat verən şəxsə qarşı qısnama qorxusu olmadan baxılaraq araşdırılır. 
17.4  Bu Siyasətin faktiki və ya ehtimal olunan pozulması halları barədə vicdanlı olaraq məlumat vermiş şəxsin hər hansı bir şəkildə qısnanması qəti qadağandır. Bu siyasətin faktiki və ya ehtimal olunan pozulması halı barədə vicdanlı olaraq məlumat vermiş şəxsin maraqları əleyhinə qəsdən müəyyən hərəkətlər etdiyi müəyyən olunan ASCO-nun hər hansı personal üzvü intizam məsuliyyətinə cəlb edilir və ASCO-nun mülahizəsinə əsasən vəzifəsi aşağı salına, fəaliyyəti dayandırıla, işdən çıxarıla və barəsində başqa tədbirlər (o cümlədən hüquqi tədbirlər) görülə bilər. 

Səhifə | 9
	
	SƏNƏD №
	

	
	
	

	
	BAXIŞ:
	

	
	
	

	
	SƏHİFƏ
	11 -dən 10

	
	
	

	Korrupsiyaya Qarşı Mübarizə Siyasəti
	QÜVVƏYƏ MİNMƏ TARİXİ
	

	
	
	


18. AUDİT VƏ RİAYƏT
 Bu Siyasətin tələblərinə əməl olunmasını təmin etmək üçün müntəzəm audit yoxlamaları aparılır. Bu cür audit yoxlamaları Audit Departamenti tərəfindən aparılır.
19. RİAYƏT ETMƏMƏYƏ GÖRƏ SANKSİYALAR
19.1 Audit tərəfindən müəyyən edilmiş riayət etməmə halları və bunlar vasitəsilə, habelə başqa üsullarla  müəyyənləşdirilmiş risk sahələri barədə aşkar olunmuş riskin səviyyəsinə uyğun olaraq ali rəhbərliyə vaxtında məlumat verilməlidir. 
19.2  ASCO,  rüşvətxorluq və korrupsiya əməllərini ciddi məsələ kimi dəyərləndirir və bu Siyasətə riayət edilmədiyi halda  müvafiq cəza tədbirləri görür.  ASCO-nun personal üzvləri tərəfindən bu Siyasətə riayət edilməməsi onların intizam məsuliyyətinə cəlb olunması, eləcə də əmək müqaviləsinin xitamı ilə nəticələnə bilər. 
19.3 Kənar şəxslər tərəfindən bu Siyasətin tələblərinə riayət edilməməsi müvafiq sanksiyaların tətbiq olunmasına, o cümlədən müqavilənin xitam olunmasına səbəb ola bilər.  Fiziki şəxslər və təşkilatlar tərəfindən Siyasətin tələblərinə riayət edilməməsi səbəbindən ASCO-nun mənafelərinə xələl yetirilməsi halında əlavə qanuni tədbirlər də görülə bilər.
20. DAVAMLI TƏKMİLLƏŞDİRMƏ
Şirkət, korrupsiyaya qarşı menecment sisteminin uyğunluğunu, yetərliliyini və səmərəliliyini daim təkmilləşdirməlidir.

